U nwaliswa ha mabebo ho
lengaho

* Arali vha sa khou kona u nwalisa u bebwa ha nwana
wavho hu sa athu fhela maduvha a 30, vha do fanela u
ita khumbelo ya u nwaliswa ha mabebo ho lengaho.

» U ya nga mulayo, ndi vhadzulapo, vhadzulapo vha
tshothe na tshavhi fhedzi vhane vha nga kona u nwalisa
mabebo a hwana wavho nga murahu ha maduvha a 30.
Fhedziha, arali vha muthu ane a khou toda vhukhudo
kana vha songo nwaliswa, ndi zwa ndeme uri vha di
lingedza u nwalisa mabebo a nwana wavho.

* Arali vho ita khumbelo ya u nwaliswa ha mabebo ho
lengaho, vha do fanela u fuwa na manwalo a tevhelaho:
— Vhutanzi ha mabebo.
— Garata ya kiliniki.

— Khophi dzo khwathisedzwaho dza |inwalo |a u
enda, visa kana phemithi yavho (hu nga vha ya
mme kana ya khotsi, kana dza vhabebi vhothe).

— Arali vho vhingiwa, khophi yo khwathisedzwaho ya
thanziela ya mbingano yavho.

— Arali mufarisi wavho o lovha, khophi yo khwathised-
zwaho ya thanziela ya lufu.

— Afidaviti i no falutshedza tshiitisi tsha u nwalisa
mabebo a nwana wavho u lenga.

— Zwinepe zwivhili zwa ID zwa zwenezwino zwa
nwana wavho, arali e na minwaha ine ya fthira ya 7.

— Mbadelo ya tshelede.

Vhuleme vhune vha nga tangana
naho musi vha tshi khou nwalisa
mabebo a nwana wavho

* Arali zwidodombedzwa zwavho kana zwa nwana wavho
zwi songo rekhodiwa nga ngona kha garata ya kiliniki, kana
kha vhutanzi ha mabebo, vha Muhasho wa zwa Muno vha
nga hana u nwalisa mabebo a nwana wavho kana vha
hana u dovha u nea thanziela ya mabebo ine ya vha na
zwidodombedzwa zwone.

« Arali manwalo avho kana a mufarisi wavho o fhelelwa nga
tshifhinga kana munwe wavho kana vhuvhili havho vha si
na manwalo a vhune, vha Muhasho wa zwa Muno vha nga
hana u nwalisa mabebo a nwana wavho.

* Vha Muhasho wa zwa Muno vha nga toda u khwathisedza
manwalo avho musi vha sa athu nwalisa mabebo a nwana
wavho nahone izwi zwi nga dzhia tshifhinga tshilapfu
vhukuma.

» U nwalisa mabebo a nwana wavho hu do lengiswa arali
khotsi a tshi khou fanela u ita ndingo dza phathenithi (DNA).

Arali vha na vhuleme vhufhio na vhufhio kha u
nwalisa mabebo a nwana wavho, vha khou
humbelwa zwauri vha kwame vha ProBono.

Ndeme ya u nwalisa mabebo
a nwana wavho

- Vhana vhothe vhane vha bebiwa Afrika Tshipembe hu
fanela u nwaliswa mabebo avho hu sa athu fhela
maduvha a 30 musi nwana o bebiwa.

* Arali vha sa nwalisa mabebo a nwana wavho, zwi nga
vha na masiandoitwa a si avhudi vhutshiloni havho.
Vha nga vha na vhuleme ha u swikela zwi tevhelaho:

— Ndondolo ya mutakalo: Zwibadela zwi nga hana
u haela kana u tanganedza nwana wavho musi hu
si na thanziela ya mabebo.

— Pfunzo: naho zwi siho mulayoni u thivhela hwana
u wana pfunzo, zwinwe zwikolo a zwi nga do
tendela u nwaliswa ha nwana tshikoloni arali vha si
na thanziela ya mabebo.

— Vhudzulapo: nwana o bebwaho Afrika Tshipembe
nga tshaka dza nnda a nga ita khumbelo ya
vhudzulapo musi a tshi fara minwaha ya 18, arali
mabebo avho o nwaliswa Afrika Tshipembe, vho
dzula fhano Iwa vhutshilo havho hothe naho
vhabebi vhavho vha songo vhuya vha tanganedz-
wa sa vhadzulapo vha tshothe. Arali mabebo a
nwana wavho a songo nwaliswa, a vha koni u ita
khumbelo ya pfanelo iyi.

« Nwana munwe na munwe u na pfanelo ya ndayotewa
ya uri mabebo awe a nwaliswe — khethekanyo ya 28 ya
Ndayotewa.

* A zwiho mulayoni uri Muhasho wa zwa Muno u hanele
pfanelo ya hwana wavho ya u nwaliswa ha mabebo
ngauri vhone vha thundu.

Arali vha na vhuleme ha u nwalisa mabebo a nwana
wavho, vha khou humbelwa uri vha kwame vha
ProBono.Org.

Kunwalisele kwa mabebo a
nwana wavho kha Muhasho
wa zwa Muno

Ligala 1
Musi vho no beba, dokotela o vha thusaho nga tshifhinga

tsha u beba kana o vha tolaho musi vho no beba, u do
nekedza vhutanzi ha mabebo.

Vhutanzi ha mabebo ndi Jinwalo |Ja ndeme sa izwi |i na
zwitsivhudzi zwa (mu)vhabebi, zwidodombedzwa zwa
nwana na zwa dokotela.

KHA VHA DZHIELE NZHELE: arali vha sa tanganedza
vhutanzi ha mabebo kana vhuongelo ha hana u vha
nea vhutanzi ha mabebo, vha khou humbelwa uri vha
kwame vha ProBono.Org.

Arali vha songo bebela vhuongeloni, vha do fanela u

toda muthu ane a nga tanziela u beba uhu uri a dadze
na u saina afidaviti. Hezwi zwi do dzhiiwa sa vhutanzi
ha u beba.

Ligala 2

Hu sa athu fhela maduvha a 30 vho beba, vha dzhie
vhutanzi ha mabebo na garata ya kiliniki vha fuwe nazwo
kha Muhasho wa zwa Muno.

Vha do fanela u fuwa na manwalo a tevhelaho:

— Khophi dzo khwathisedzwaho dza |inwalo |a u
enda, visa kana phemithi yavho (hu nga vha ya
mme kana ya khotsi, kana dza vhabebi vhothe).

— Arali vho vhingiwa, khophi yo khwathisedzwaho ya
thanziela ya mbingano yavho.

— Arali mufarisi wavho o lovha, khophi yo khwathised-
zwaho ya thanziela ya lufu.

Arali vhabebi vhothe vho lovha, vhone vhe muthu wa
tsini kana muundi a re mulayoni, vha do fanela u nwalisa
mabebo a nwana. Vha do fanela u fuwa na manwalo a
tevhelaho kha Muhasho wa zwa Muno:

— Vhutanzi ha mabebo.
— Garata ya kiliniki.

— Khophi yo khwathisedzwaho ya ID, linwalo J]a u
enda kana phemithi.

KHA VHA DZHIELE NZHELE: arali khotsi a nwana a
tshi khou toda u nwalisa mabebo a nwana, u fanela u
ita uri hu itwe ndingo dza DNA.

Ligala 3
Musi vho no swika kha vha zwa Muno, vha do dadza

fomo ya Ndivhadzo ya Mabebo (BI-24) vha swikisa fomo
iyi, na manwalo avho a u tikedza kha mudfisiri.

Hu do dzhiiwa khandiso dza minwe yavho, muofisiri u do
nwala vhushaka havho na nwana. Hu do dzhiiwa vho na
khandiso ya nga ngomu ha tshanda, khando ya mulen-
zhe kana khandiso dza minwe ya nwana wavho

Liga la 4

Musi mabebo a nwana wavho o no nwaliswa, Muhasho
wa zwa Muno u do vha nea thanziela ya mabebo nga
vhudalo (kanzhi yo tou hwalwaho nga tshanda).

A hu na mbadelo dzine dza fodea arali vha tshi khou
nwalisa mabebo a nwana wavho hu sa athu fhela
maduvha a 30. Fhedziha, hu na mbadelo arali mabebo a
nwana wavho a tshi khou nwaliswa nga murahu ha
maduvha a 30.



